
ᬳᬂ᭞ᬓᬾᬦ᭄ᬓᬾᬦ᭄ᬧᭂᬚᬮᬦ᭄ᬳᬶᬧᬢᬶᬄ᭞ᬫᬓᭂᬮᭀᬬᭂᬢ᭄ᬯᬭᬢ᭄ᬓᬵ᭞ᬬᬾᬦ᭄ᬲᬤ᭄ᬬᬓᭂᬮᬯᬦ᭄ᬢᬸᬲᬶᬂ᭞ᬓᬤᬾᬬᬦᬾᬫᬵᬢᬹᬃᬪᬓ᭄ᬢᬶ᭞ᬳᬶᬗ᭄ᬕᬶᬄᬭᬳᬢᬸᬲᬂᬧ᭄ᬭᬪᬸ᭞ᬦᬵᬗ᭄ᬳᬶᬂᬳᭀᬃᬢ᭄ᬣᬶᬦ᭄ᬳᬶᬯᭀᬂᬤᬕᬂ

᭞ᬧᬫᬃᬕ᭄ᬕᬶᬦ᭄ᬳᬶᬕᬸᬲ᭄ᬢᬶᬧᬢᬶᬄ᭞ᬤᬦᬾᬗᬬᬸᬄ᭞ᬢᬹᬃᬲᬵᬫ᭄ᬧᬸᬦ᭄ᬜᭂᬭᬳᬂᬭᬕᬵ᭟ᬪᬵᬮᬦ᭄ᬤᬵᬦᬾᬲᬵᬫ᭄ᬧᬸᬦ᭄ᬢᭂᬮᬲ᭄᭞ᬲᬶᬲᬦ᭄ᬧᭂᬚᬄᬲᬵᬫᬶᬮᬶᬮᬶᬄ᭞ᬲᬂᬧ᭄ᬭᬪᬸᬫᬗᬺᬲᬾᬂᬘᬶᬢ᭄ᬣᬵ᭞ᬬᬾᬦ᭄ᬜᭂᬗ᭄ᬮᬯᬸᬢ᭄

ᬢ᭄ᬓᬵᬫᬳᬶ᭞ᬢᬢᬲ᭄ᬧᬘᬂᬓᬚᬸᬤ᭄ᬥᬶ᭞ᬯᬶᬚᬶᬮ᭄ᬯᬘᬦᬦᬾᬳᬮᬸᬲ᭄᭞ᬦᬾᬦᬾᬚᬦᬶᬓᭂᬡᬄᬦᬶᬭ᭞ᬤᬦᬾᬢᬢᬲ᭄ᬭᬯᬸᬄᬫᬳᬶ᭞ᬦᬶᬭᬗᬬᬸᬄ᭞ᬢᭂᬓᬾᬦ᭄ᬕᬸᬫᬶᬦᬾᬲᭂᬭᬳᬂ᭟ᬬᬾᬦ᭄ᬧ

ᬓ᭄ᬱᬦᬶᬭᬫᬗ᭄ᬮᬯᬦ᭄᭞ᬢᬦᬸᬭᬸᬗᭂᬦ᭄ᬧᬘᬂᬩᬺᬰᬶᬄ᭞ᬦᬕᬭᬦᬾᬤᬶᬫᭂᬦ᭄ᬢᬯᬦ᭄᭞ᬓᬤᬾᬬᬦᬾᬫᬵᬢᬹᬃᬪᬓ᭄ᬢᬶ᭞ᬢᬶᬢ᭄ᬬᬂᬢᬦ᭄ᬧᬜ᭄ᬚᬂᬲᬶᬭᬶᬂ᭞ᬲᬕᬾᬢ᭄ᬤᬶᬧᬲᬭᬾᬩᬶᬬᬸᬃᬲᬂᬪᬵᬮ

ᬗᭂᬮᭀᬄᬧ᭄ᬭᬧ᭄ᬢᬵ᭞ᬚᬵᬤ᭄ᬫᬫᭂᬢᬯᬸᬦᬾᬩᬶᬳᬶᬤ᭄᭞ᬤᬤᬶᬩᬶᬬᬸᬃ᭞ᬮᬶᬮᬶᬄᬢᭂᬓᭂᬤ᭄ᬓᬩᭂᬜ᭄ᬘᬶᬗᬄ᭟᭜᭟ᬧᬸᬧᬸᬄᬧᬗ᭄ᬓᬸᬃ᭟᭜᭟ᬲᬂᬧ᭄ᬭᬪᬸᬭᬭᬶᬲ᭄ᬗᬵᬦ᭄ᬤᬶᬓ᭞ᬦᬄᬳᬸᬮᬳᬂᬫᬫᭀᬕᭀᬮ᭄ᬧᬥᬲᬵᬫᬶ᭞

ᬚᬮᬦ᭄ᬧᭂᬡ᭄ᬥᬵᬓᬶᬦ᭄ᬳᬶᬪᬕᬸᬲ᭄᭞ᬳᬢᬸᬭᬶᬦ᭄ᬬᭂᬓᬩᭂᬜ᭄ᬘᬶᬗᬄ᭞ᬭᬭᬶᬲ᭄ᬢᭂᬤᬸᬦ᭄ᬫᬫᬃᬕ᭄ᬕᬶᬳᬶᬤᬲᬂᬧ᭄ᬭᬪᬸ᭞ᬳᬶᬧᬢᬶᬄᬲᬕᬾᬢᬦ᭄ᬢᭂᬓᬵ᭞ᬓᬬᬸᬦ᭄ᬲᬂᬧ᭄ᬭᬪᬸᬦᬾᬫᬵᬗ᭄ᬓᬶᬦ᭄᭟ᬳᬶᬧᬜ᭄ᬚᬶᬲ᭄ᬫᬶᬭᬂᬗᬦ᭄ᬤᬶᬓ

᭞ᬳᬶᬗ᭄ᬕᬶᬄᬭᬢᬸᬢᬶᬢ᭄ᬬᬂᬮᬶᬦ᭄ᬢᬂᬫᬶᬲᬶᬗ᭄ᬕᬶᬄ᭞ᬬᬾᬦ᭄ᬳᬶᬤᬾᬯᬓᬬᬸᬦᬸᬗ᭄ᬓᬸᬮ᭄᭞ᬢᬶᬢ᭄ᬬᬂᬮᬶᬦ᭄ᬢᬂᬢ᭄ᬭᬶᬫᭂᬧᬶᬲᬦ᭄᭞ᬩᭀᬬᬱᬓᬶᬂᬢᬶᬢ᭄ᬬᬂᬫ᭄ᬭᬶᬓᬶᬭᬯᬸᬄᬗᭂᬩᬸᬕ᭄᭞ᬢᬶᬢ᭄ᬬᬂᬫᬶᬲᬤ᭄ᬬᬦᬢᬲᬂᬓᬬᬸᬦ᭄ᬲᬂᬧ᭄ᬭ

ᬪᬸᬦᬾᬫᬵᬗ᭄ᬓᬶᬦ᭄᭟ᬲᬂᬧ᭄ᬭᬪᬸᬭᬭᬶᬲ᭄ᬫᬵᬦᬶᬫ᭄ᬩᬮ᭄᭞ᬳᬶᬗ᭄ᬕᬶᬄᬭᬢᬸᬦᬸᬦᬲ᭄ᬓᬾᬫᬸᬗ᭄ᬕᬳᬦ᭄ᬫᬵᬗ᭄ᬓᬶᬦ᭄᭞ᬭᬶᬂᬩᬜ᭄ᬘᬶᬗᬄᬦᬸᬦᬲ᭄ᬭᬢᬸ᭞ᬳᬶᬭᬶᬓᬢᬶᬢ᭄ᬬᬂᬗᬶᬭᬶᬗᬂ᭞ᬫᬵᬗ᭄ᬤᬦᬸᬮᬸᬲ᭄ᬲᬸᬪᬓ᭄ᬢᬶᬦ᭄ᬢᬶᬢ᭄ᬬᬂᬗᬾ

